
					Prawfddarllenwyd y dudalen hon

I'n dysgu weinyddu'n ol—ei helaeth

Bur hoff athrawiaeth, a'i berffaith reol.



Ymroddwn gan ymarweddu—' n deilwng,

Gan delaid broffesu,

Dan arweiniad coethfad cu

Dewisol Ysbryd Iesu.




	FFLANGELL I'R TYNGWYR.



O! DYNGWYR! fradwyr di fri—dwl anian,

Dilynwyr drygioni,

Na feiddiwch, gochelwch chwi

Yn rhagor dyngu a rhegi.



Atgas a diras yw'r dyn—a dyngo,

Mae'n dangos yn wrthyn,

Dylid peidio a dilyn

Llwybrau'r fall mewn gwall a gwŷn.



	



Llawer sy'n tyngu llwon—heb ystyr,

A bostio'r arferion;

Iaith ffyrnig hyllig yw hon

Y diawliaid a'u hudolion.








	DRYGEDD MEDDWDOD



Ffei! feddwdod! drewdod direidi—ydyw,

Pwy edwyn ei fryntni?

Fe dreiddiodd ei fudreddi

' N barddu noeth i'n broydd ni.

